
Amharic | አማርኛ

የሰማይ-ጠቀስ ፎቆች መልሶ ግንባታን በተመለከተ ያሉ አዳዲስ ነገሮች 

ውድ ነዋሪ፣
 
የምንጽፍልዎ ስለ ትልልቅ የመኖሪያ ቤቶች ግንባታ (Big Housing Build) እና ሰማይ-ጠቀስ የማህበራዊ 
መኖሪያ ቤቶች የመልሶ ማልማት ፕሮግራም ሂደት እና ከእርስዎ ሰማይ-ጠቀስ ፎቅ ግቢ ጋር እንዴት እንደሚገናኝ ለማሳወቅ ነው። 
 
የቪክቶሪያ መንግስት አዲስ፣ ዘመናዊ፣ ማህበራዊ እና ዋጋቸው ተመጣጣኝ መኖሪያ ቤቶችን ለመገንባት በሚያደርገው የረዥም ጊዜ መዋዕለ ንዋይ ፍሰት አካል የሆኑት፣ የሜልበርን 44 ሰማይ-ጠቀስ ህንጻዎች 
በመልሶ ማልማት ሂደት ላይ ናቸው። ይህ ፕሮግራም በበርካታ አመታት ውስጥ ደረጃ በደረጃ ይከናወናል። 
 
አሁን ምን እየሆነ ነው ያለው? 
ሆምስ ቪክቶሪያ ከ2023 ጀምሮ በፍሌሚንግተን እና በሰሜን ሜልበርን አከባቢዎች ካሉ ነዋሪዎች ጋር በቅርበት እየሰራ ነው፣ ይህም አሁን ተጀምሮ ያለው የመጀመሪያ እርምጃ የሆነው የሰማይ-ጠቀስ ህንፃዎቹን ቦታዎች የማዛወር ስራ ነው። በነዚያ አካባቢዎች ያሉ አብዛኛዎቹ ነዋሪዎች ወደ ሌላ ቦታ ተዛውረዋል፣ እና የተቀሩት ነዋሪዎች እንቅስቃሴያቸውን በሴፕቴምበር ወይም መስከረም 30 2025 እንዲያጠናቅቁ ድጋፍ እየተደረገላቸው ነው። 
 
በዝውውር ሂደት ነዋሪዎችን መደገፍ 
በ12 Holland Court, 120 Racecourse Road, Flemington እና 33 Alfred Street, North Melbourne እየተደረጉ ያሉ ዝውውሮች በጥሩ ሁኔታ እየሄዱ ነው። ሁሉም ቤተሰቦች በእያንዳንዱ እርምጃ እንዲረዳቸው ለዚህ አላማ የተመደበ የዝውውር መኮንን አላቸው። ወደ 70% የሚጠጉ ነዋሪዎች ወደ አዲስ ቤቶች የገቡ ሲሆን ሌሎች 20% ደግሞ በመዛወር ሂደት ላይ ናቸው። 
 
ሆምስ ቪክቶሪያ ትክክለኛውን ቤት ለማግኘት እና የሚፈልጉትን ድጋፍ ለማድረግ ከቀሩት ቤተሰቦች ጋር በቅርበት መስራቱን ቀጥሏል። ይህም ሰዎች የመኖሪያ ቤት አማራጮችን ጥናት እንዲያደርጉ እና የመንቀሳቀስ ዝግጅቶችን እንዲያጠናቅቁ መርዳትን ይጨምራል። ሁሉም ነዋሪዎች ወደ ቤት ሲሄዱ ከቤት ተከራዮች ጋር በተያያዘ በ1997 በፓርላማ ከወጣው ህግ (Residential Tenancies Act 1997) መሰረት መብቶቻቸውን ያስከብራሉ እንዲሁም በመዛወር ሂደቱ ውስጥ እና ከዚያም በኋላ የማህበራዊ መኖሪያ ቤት ማግኘታቸውን ይቀጥላሉ። 
 



በ259 Malvern Road, South Yarra እና 139 Highett Street, Richmond፣ የዝውውር ሂደቶች ተጀምረዋ     ል። በኤሊዛቤት ስትሪት ሪችመንድ (Elizabeth Street, Richmond) በመንገዱ ማዶ ያሉት አዳዲስ ቤቶች በነሀሴ ወር ወይም ኦገስት ዝግጁ ይሆናሉ። ፍላጎታቸውን ወደሚያሟላ ቤት እንዲገቡ ድጋፍ ለማድረግ ከእነዚህ ቤተሰቦች ጋር በቅርበት መስራታችንን እንቀጥላለን።
 
ይህ ለእርስዎ ምን ማለት ነው 
የእርስዎ ሕንፃ የእነዚህ የመልሶ ማልማት መርሃ ግብሮች የመጀመሪያ ደረጃዎች አካል አይደለም። 
ነገር ግን፣ ሁሉም የሰማይ-ጠቀስ ህንጻዎች ነዋሪዎች ተገናኝተው እንዲቆዩ እና ስለ አካባቢያቸው የወደፊት 
ሁኔታ እንዲያውቁ እናበረታታለን። 
 
እንዴት ከኛ ጋር ያለዎት ግንኙነት መቀጠል እንደሚችሉ 
📧 ስለ አከባቢዎ አዳዲስ ነገሮች ሲኖሩ እንድናሳውቅዎት www.homes.vic.gov.au/sign-up 
ላይ ይመዝገቡ 
🌐 ድረገፃችንን ይጎብኙ www.homes.vic.gov.au  
📞 ሆምስ ቪክቶሪያን በቀጥታ ያግኙ enquiries@homes.vic.gov.au 

ፕሮግራሙ በመላው ሜልቦርን በሚቀጥልበት ጊዜ ሁሉንም ነዋሪዎች እንዲያውቁ እና እንዲሳተፉ ለማድረግ ቆርጠን ተነስተናል። ሕንፃዎ የአሁን ዕቅዶች አካል ይሁን አይሁን፣ እንደተገናኙ መቆየት የቅርብ ጊዜውን መረጃ እንዲኖርዎት ያረጋግጣል እናም ወደፊት ሊመጡ ለሚችሉ ለውጦች ሁሉ መዘጋጀት ይችላሉ። 
 
 
ከታላቅ አክብሮት ጋር፣ 
የሆምስ ቪክቶሪያ የዝውውር ቡድን 

